
ԱՐՁԱՆԱԳՐՈՒԹՅՈՒՆ ԹԻՎ 04 

«Շիրակի Մ. Նալբանդյանի անվան պետական համալսարան» հիմնադրամի ռեկտորատի 

17.10. 2023թ. նիստի 

Ռեկտորատի նիստը կայացավ ք. Գյումրի, Պ. Սևակ 4 հասցեում: 

Նիստին ներկա էին ռեկտորատի 13 (տասներեք) անդամից 11-ը (տասնմեկը): 

Նիստին մասնակցում էին՝  

 

1.  Ե. Սերոբյան՝ Ռեկտոր 

2. Ն. Ավետիսյան՝ ՈՒսումնամեթոդական գործընթացի կառավարման կենտրոնի   

պրոռեկտոր-տնօրենի ԺՊ, 

3. Գ. Նիկողոսյան՝ պրոռեկտոր-աշխատակազմի ղեկավարի ԺՊ 

4.  Կ. Պետրոսյան` Ռեկտորատի քարտուղար, գիտական քարտուղար, 

5.   Լ. Մարգարյան՝  Գիտական քաղաքականության և նորարարության կենտրոնի 

տնօրեն, 

6.   Հ. Մելքոնյան՝ Արտաքին համագործակցության կենտրոնի տնօրեն, 

 7.  Գ. Ավետիսյան՝ Որակի ապահովման բաժնի պետ, 

        8.   Լ. Մարտիրոսյան ՝ Բնագիտամաթեմատիկական ֆակուլտետի դեկան 

        9.  Օ. Հովհաննիսյան՝ հասարակական գիտությունների ֆակուլտետի դեկանի ԺՊ, 

         10. Ա. Հովհաննիսյան՝ Մարդկային ռեսուրսների կառավարման, 

փաստաթղթաշրջանառության և իրավական ապահովման բաժնի պետ, 

       11. Ռ. Քալաջյան՝ Ֆինանսական ռեսուրսների կառավարման և հաշվառման բաժնի 

պետ 

ՕՐԱԿԱՐԳ 

 

1. Լեռնային Ղարաբաղից բռնի տեղահանված և ՇՊՀ-ում ուսումնառությունը 

շարունակող ուսանողների ուսումնական գործընթացը կազմակերպելու մասին  

Պարոն Սերոբյանը ներկայացրեց, որ բուհը   02.10.2023թ.-ին գրություն է 

ստացելԲարձրագույն կրթության և գիտության կոմիտեի նախագահից, ըստ որի 

2023թ.-ի սեպտեմբերի 19-ից Լեռնային Ղարաբաղի շուրջ ստեղծված իրավիճակով 

բռնի տեղահանված ուսանողների կրթության շարունակականությունն ու 

անընդհատությունը ապահովելու նպատակով առաջարկվում էր Լեռնային 

Ղարաբաղից բռնի տեղահանված ուսանողներին, իրենց դիմումների համաձայն, 

ներգրավել ուսումնական գործընթացներում՝ կցագրելով համապատասխան 

մասնագիտությամբ  համապատասխան կուրսերում՝ անկախ դիմելու պահին 

փաստաթղթերի առկայությունից, տվյալ մասնագիտության համար լիցենզիայով 

սահմանված տեղերի քանակից, կրեդիտների տարբերությունից  և ըստ 

անհրաժեշտության ցուցաբերել իրավիճակային կամ անհատական մոտեցում: 

 Ապա պարոն Սերոբյանը ներկայացրեց, որ համալսարանում ամեն շաբաթ՝ 

ուրբաթ օրերին իրենք փաստաթղթավորում և հաշվետվություն են ներկայացնում 

Բարձրագույն կրթության և գիտության կոմիտե՝ բռնի տեղահանված  և ՇՊՀ-ում 

իրենց ուսումնառությունը շարունակելու համար դիմումներ գրած ուսանողների 

քանակի վերաբերյալ:  Պարոն Սերոբյանը ներկայացրեց, որ 22 ուսանող դիմել են 

համալսարան, գրել են դիմումներ և  իրենց կողմից ամեն ինչ արվում է, որպեսզի 

նրանց  կրթական գործընթացն ապահովեն, ուսանողներն  ինտեգրվեն և նրանց 

հոգեբանական աջակցություն  ցուցաբերվի: 

Տիկին Ավետիսյանը ներկայացրեց, որ Լեռնային Ղարաբաղից բռնի 

տեղահանված ուսանողների կցագրումը  սեպտեմբերի 19-ից մինչև այս շաբաթ 

շարունակվում է և ուսանողները ուսումնական գործընթացին միանում են իրենց 

կցագրումից հետո միայն, իսկ առաջին ստուգումը սկսվում է 23.10.2023թ.-ից, նրանք 

այդ կարճ ժամանակամիջոցում չեն կարող առաջին ստուգումներին մասնակցել, 

ուստի պետք է գտնել իրավիճակային լուծումներ:  

ԱՐՏԱՀԱՅՏՎԵՑԻՆ՝  Ե. Սերոբյանը, Գ. Նիկողոսյանը, Ա. Հովհաննիսյանը:  

       Հնչեցին մի քանի առաջարկներ ուսանողների առաջին ստուգումը 

կազմակերպելու ժամանակահատվածի վերաբերյալ:  

Պարոն Նիկողոսյանն ասաց, որ ցանկալի է,  համակարգված և ընդհանրական 

որոշում կայացվի, որպեսզի  նման իրավիճակներում այլևս նորից անհատական 

մոտեցման հարց չքննարկվի, այլ  որոշումը վերաբերվի բռնի տեղահանված  

ուսանողների ուսումնական գործընթացին ընդհանրապես: Նա առաջարկեց գործել 

ըստ համալսարանի կանոնակարգերի, փոփոխել ընդամենը ստուգման 

ժամանակահատվածը: 

Պարոն Սերոբյանը նշեց, քանի որ ընթացքում  առարկայական  տարբերությունների, 

հեռակա համակարգ դիմող ուսանողների ուսումնական գործընթացի հետ կապված   և 

այլ հարցեր ևս կարող են առաջանալ, ապա ինքը համաձայն է պարոն Նիկողոսյանի 

առաջարկին և իր կողմից առաջարկում է Լեռնային Ղարաբաղից բռնի տեղահանված 

ուսանողների ուսումնական գործընթացը կազմակերպել անհատական 

ժամանակացույցով՝ համաձայնեցնելով համալսարանի ուսումնական պլանների և բռնի 

տեղահանված ուսանողների կողմից ուսումնառությանը վերաբերող նրանց 

ներկայացրած տեղեկատվության կամ փաստաթղթերի ( դրանց առկայության դեպքում) 

հետ:  

 

 

ՈՐՈՇԵՑԻՆ՝ 

Հիմք ընդունելով 02.10.2023թ.-ի Բարձրագույն կրթության և գիտության կոմիտեի 

նախագահի N9/9.1.1/26694-2023 գրությունը՝ Լեռնային Ղարաբաղից բռնի տեղահանված 

ուսանողների ուսումնական գործընթացն, ըստ անհրաժեշտության կազմակերպել 

անհատական ժամանակացույցով:  

 

 

 

ՔՎԵԱՐԿԵՑԻՆ՝ կողմ՝ 10, դեմ՝0, ձեռնպահ՝1: 

